
мазмұны:  1. Векторлар туралы негізгі түсініктер. 
         2. Векторларға қолданылатын сызықтық амалдар  
                  3.Векторлардың сызықтық тəуелділігі. 
                  4.Екі жəне үш векторлардың сызықтық тəуелді болу шарттары. 

Кеңістіктегі геометриялық фигуралардың қасиеттерін зерттеу координатасын пайдалану 
арқылы жүргізіледі. Ал координат əдісін  енгізудің негізінде вектор ұғымы алынады. 
Математикада жəне оның қолданыстарында əртүрлі шамалар кездеседі. Олар скаляр шамалар 
жəне векторлық шамалар болып бөлінеді.  

Анықтама. Тек сандық мəн арқылы сипатталатын шамалар скаляр шамалар деп аталады 
(сызықтың ұзындығы, фигураның ауданы, дененің көлемі, масса, температура). Сандық мəнімен 
қатар бағыты бойынша сипатталатын шамалар векторлық шамалар деп аталады (күш, 
жылдамдық, үдеу). 

 
§1. Вектор ұғымы. Векторларға қолданылатын сызықтық амалдар. 

 
1.Вектор ұғымы. 

Анықтама. Шеткі нүктелерінің реті ескерілетін кесінді бағытталған кесінді деп аталады. 
 
   А                     В 
  
А – бірінші нүкте, В – екінші нүкте болса, АВ кесіндісі бағытталған кесінді болады. ΑΒ  

түрінде белгіленеді. А – басы, В – ұшы деп аталады. Бағытталған кесінді суретте ұшына «→» 
қою арқылы көрсетіледі. 

                                                         D 
 
 А                 В                С   
 
Нүктені нольдік бағытталған кесінді деп қабылдаймыз. ·А, АА түрінде белгіленеді. 
Анықтама. Нольдік емес ΑΒ  бағытталған кесіндісінің ұзындығы деп АВ кесіндісінің 

ұзындығын айтады. АВ  түрінде белгіленеді.  

ΑΒ , ВА  - əртүрлі бағытталған кесінділер, олар өзара қарама-қарсы бағытталған кесінділер. 
Анықтама. Параллель АВ жəне СD сəулелер бірдей (қарама-қарсы) бағытталған деп 

аталады, егер олар АС түзуіне қарағанда бір жарты жазықтықта (əртүрлі жазықтықта) жатса. 
                   B     D                        
                                                 АВ, СD – бірдей бағытталған 
                                                 АВ, EF – қарама-қарсы бағытталған 
          A     C           E 
 
                      F 
Анықтама. ΑΒ  жəне СD  бағытталған кесінділер бірдей (қарама-қарсы) бағытталған деп 

аталады, егер АВ жəне СD сəулелері бірдей (қарама-қарсы) бағытталған болса. 
 
               В           D          E       АВ, СD – бірдей бағытталған            
                                                   АВ, EF – қарама-қарсы бағытталған 
 
 
  A         C           F 
 
Анықтама. Бірдей бағытталған, ұзындықтары тең бағытталған кесінділер өзара тең 

бағытталған кесінділер деп аталады. 
Анықтама. Кез келген екеуі өзара тең болатын бағытталған кесінділер жиынын вектор 



немесе еркін вектор деп атайды жəне а , b  түрінде белгілейді. Нольдік бағытталған кесінділер 

жиыны нольдік вектор деп аталады, 0  түрде белгіленеді. 

Айталық, а  векторы берілсін. ΑΒ  бағытталған кесінді оның кейбір өкілі болсын, яғни ΑΒ

а∈ , а  суретте ΑΒ  бағытталған кесінді арқылы көрсетеді. 
 

                                        a                         b  
 
 
 

bа =  жазылуы а  векторы b  векторына тең деп оқылады жəне а  жиыны мен b  жиыны 

беттеседі дегенді білдіреді, яғни а  жəне b  əртүрлі белгіленген бір вектор. 

Лемма. Егер CD=ΑΒ  болса, онда BDAC =  болады. 

Айталық, а  кез келген вектор берілсін. О кеңістіктің кез келген нүктесі болсын. aОМ =  
теңдігі орындалатындай тек бір ғана М нүктесі табылатынын дəлелдеуге болады. Осындай М 

нүктесін тұрғызуды О нүктесінен бастап а  векторына салу деп атайды. 
 

                                             М 

  a                        
                                 
                             О 
Анықтама. а  векторы ℓ түзуіне параллель деп аталады, егер оның кез келген өкілі ℓ 

түзуіне параллель болса. 

Анықтама. а  жəне b  векторлар коллинеарлы деп аталады, егер оларға параллель түзу бар 

болса, ba ||  түрінде белгілейді. 
Коллинеарлы векторлар бағыттас немесе қарама-қарсы болады. 

Анықтама. ΑΒ а∈ , bCD ∈  болсын. а  жəне b  векторлары бірдей бағытталған (қарама-

қарсы) деп аталады, егер ΑΒ  жəне СD  кесінділері бірдей (қарама-қарсы) бағытталған болса. 

а  берілсін. Кейбір А нүктесінен бастап, aАВ =  векторын салайық. Өкілі ВА  бағытталған 

кесіндісі болатын вектор а  векторына қарама-қарсы деп аталады жəне - а  түрінде белгілейді. 

Анықтама. а  ұзындығы деп оның кез келген өкілінің ұзындығын айтады жəне а  түрінде 

белгілейді. 
Анықтама. Ұзындығы 1-ге тең вектор бірлік вектор деп аталады. 

Өзін-өзі тексеру  сұрақтары: 

1. Бағытталған кесінді деген не? 
2. Бірдей бағытталған (қарама-қарсы бағытталған) кесінділер 
3. Еркін вектор деген не? 
4. Вектордың ұзындығы деген не? 
5. Коллинеар векторлар деген не? 
6. Қандай екі вектор тең деп аталады? 
7. Векторды нүктеден бастап салу деген не? 
 
Əдебиет:  [1],гл. 1, §1-5   
 
 
2-дəріс   Тақырыбы :  Векторларға қолданылатын сызықтық амалдар. 


